
Tað er ein vakur siður, at vit á hvørj­
um ári minnast tey, ið farin eru í 
ferðsluni.

Sunnudagin verða blómur aftur 
lagdar á støð kring landið, har fólk 
eru farin í ferðsluni. Í ár verða 200 
blómutyssi soleiðis løgd út at minn­
ast tey farnu.

Hetta er fimtanda árið á rað, at 
skipað verður fyri hesum tiltaki, 
sum Ingi Gunnarsson í Havn tók 
stig til í 2000, og tí er hetta ein siður, 
sum er komin fyri at verða.

Ferðslan er ein stór hóttan ímóti 
lívi – og tað er als ikki ein hóttan, ið 
kann góðtakast. Tað var eisini tí, at 
løgtingið samtykti 0-hugsjónina í 
2005. Tað er hugsjónin um, at eingin 
skal doyggja ella koma álvarsliga til 

skaða í ferðsluni.
Hóast batar eru hendir í hagtølu­

num, so eru hagtølini síðan seinasta 
minningardag rættiliga døpur, tí 
níggju fólk hava latið lív hetta sein­
asta árið.

Fyrsta ferðsluvanlukkan, sum 
kravdi mannalív var á Varmakeld­
ueiði í 1928, og síðani tá eru 281 fólk 
deyð í ferðsluni í Føroyum.

Skilið var serliga ringt í sjeyti- og 
áttatiárunum. Bilferðslan vaks nógv 
frá seinast í sekstiárunum, tá føroy­
ingar rættiliga fóru at koyra bil, og 
veganetið varð nógv útbygt kring 
alt landið. 

Í áttatiárunum komu fleiri trygd­
artiltøk. Eitt teirra var lógin um 
trygdarbelti, sum kom í 1986 eins og 

ferðslulógin varð gjørd strangari 
við, at tú mist koyrikortið, um tú 
koyrdi 30 km/t oman fyri hægst 
loyvdu ferð. Hetta tiltakið minkaði 
nógv um ferðina. Og við nógv mentu 
trygdarútgerð í bilunum, so fall tal­
ið av deyðsføllum í ferðsluni nógv 
árini fram um aldaskiftið.

Endamálið við 0-hugsjónin er 
eisini at skapa umhvørvi ferðslu­
trygt. Tað merkir, at vegir og um­
hvørvi verða gjørd soleiðis, at tað 
alla tíðina verður hugsað um, hvat 
kann henda, um illa vil til. Tí verður 
hugt gjølla eftir øllum vandum, sum 
eru í umhvørvinum, eins og ferðin 
skal lagast til umstøðurnar. Tað er 
eitt faktum, at ferðin er størsta hótt­
anin, tí hon minkar so munandi um 

reaktiónstíð og økir harvið vandan 
fyri eini vanlukku.

Munurin millum at koyra 80 og 
90 km/t kann vera ein spurningur 
um lív ella deyða. Útrokningar vísa, 
at koyrir tú 80 km/t er vandin fyri at 

doyggja 30%, um tú ert í frontalum 
samastoyti. Koyrir tú harafturímóti 
90 er vandin fyri at doyggja 70%. 
Soleiðis meira enn tvífaldast vandin 
fyri at doyggja, um ferðin bara økist 
10 km/t.

Tiltakið við minningardegnum 
fyri teimum, sum farin eru í ferðsl­
uni, eigur at fáa okkum øll at hugsa 
um vandan í ferðsluni og minna 
okkum á tryggan ferðsluhugburð.

Vandin at doyggja tvífald­
ast um ferðin økist 10 km/t

21. juni vóru vit á Hørsholms 
Kunstfgorening, har Bárður 
Jákupsson bjóðaði til fern­
isering við framsýningini 
»Fjeldvisioner«. Sýnd vórðu 
fram 55 listarverk í olju á 
lørifti og akvarel, sum eru 
verk frá seinastu árunum, 
2012 – 2013.

– Tey skulu tosa fyri seg 
sjálvi, tað er eins og við tón­
leiki. Tá okkurt eitur »mán­
askynssonata«, so leita fólk 
eftir mánaskyni, og um eg 
kalli mínar myndir fyri eitt 
ella annað, so leita fólk eftir 
tí, og tað vil eg ikki, segði 
Bárður Jákupsson.

Listasjónarhornið hjá 
Bárði er merkt av føroysku 

náttúrini, og hann verður 
týðuliga ávirkaður, bæði 
sum menniskja og sum list­
armaður.

– Mítt sjónarhorn sprett­
ir úr øllum tí, sum føroysku 
fjallasíðurnar hava lagt í 
mínar tankar gjøgnum árini, 
sigur Roland R. Thomsen, 
sum vitjaði framsýningina 
hendan dagin.

– Sum gestur hendan 
leygardagin í Hørsholm 
Kunstforening, sum heldur 
til í einum bygningi við tí 
rámandi navninum »Fugle­
sanghus«, sigur Roland R. 
Thomsen, sum eisini hevur 
sent okkum myndirnar.

Bárður sýnir 
fram í Hørsholm

Ferðin er størsti vandin

ferðast

Vilmund Jacobsen

Matstovan hjá Elisabeth Nybo á 
Viðareiði er opin aftur fyri summ ar­
ið, og verður nú opin til 15. august.

– Um tað vísir seg, at nógv fram­
veg is verður at gera tá, fari eg at 
hava longri opið, sigur fryntligi 
mat stovueigarin.

Vanliga er opið hvønn dag í 
summ armánaðunum frá klokkan 12 
til 21, og alt árið kunnu fólk seta seg 
í samband við hana, um tey ynskja 
sær ábit.
Nógv eftirspurd
Matstovan hjá Elisabeth á Viðareiði 
er nógv eftirspurd og hevur rætti­
liga fingið fótin fyri seg, nú 11 ár eru 
lið in, síðan hon fór í holt við hetta 
virk semi.

– Tá eg í fjør hevði havt opið í 10 
ár, var talið av vitjandi, sum hava 
fing ið ein bita inni hjá mær, komið 
upp á heili 40.000. 

Elisabeth sigur, at tá eru tey 
ikki íroknað, sum hava verið inni á 
gólv inum og lænt wc ella, sum hava 
spurt seg fyri um eitt hvørt. 

– Øll hesi 40.000 hava keypt 
sær ein bita – døgurða ella bara ein 
kaffi munn – inni hjá mær.

Góð útlit í summar
Árið í ár teknar seg rættiliga væl hjá 
Mat stovuni hjá Elisabeth.

– Eg havi longu nú fingið rætti­

liga nógvar bíleggingar, og tí er 
best, at fólk, sum ætla at tryggja 
sær pláss á matstovuni í summ ar, 
seta seg í samband við meg, skjót­
ari tess betri. Longu nú noyðist eg 
at hyggja í kalendaran, áðrenn eg 
sigi ja til fleiri gestir ein part av 
summarinum. Men, eingin skal 
halda seg aftur. Eg geri altíð mítt 
besta fyri at veita hvørjum ein støk­
um viðskiftafólki eina so góða tæn­
astu sum gjørligt.

Smyrja matpakka
Elisabeth Nybo sigur, at fólk leita 
sær til Viðareiðis, tí tey eru nøgd 
við tað, tey fáa.

– Men, tað er so sanniliga eisini 
vakra náttúran sum dregur. 

Hon vísir á, at tey selja eisini 
bólka útferðir við matpakka og 
ferða leiðara, og her eru fleiri møgu­
leikar, harav túrurin niðan á Enni­
berg er hin mest eftirspurdi. 

Aðrir møguleikar eru eitt nú 
Við vík og Malinsfjall, leggur hon 
aftr at.

Góð matarskrá
Á matstovuni á Viðareiði fæst eitt 
nú fiskur, fuglur, búffur og lamba­
rygg ur. 

– Her verður eisini borðreitt við 
des ertum, breyði, bollum, køkum og 
ísi, og alt er heimagjørt, sigur Elisa­
beth Nybo.

vilmund@sosialurin.fo

Vilmund Jacobsen

Tað er Ólavur Poulsen, sum sam­
an við konu síni, Astu, ið ger út­
ferð ir nar við Lakeside – hon við 
góðum mati og góðari tænastu 
innanborða, með  an Ólavur tekur 
sær av at sigla og at siga frá. 

Skoðsmálið, tey bæði fáa, er, at 
tey eru tiltikin blíð og duga væl at 
taka sær av teimum ferðandi. 

– Góða umdømið gev ur okkum 
orku og er moti ver andi, men hetta 
er sam stund is forpliktandi, sum 
tey taka til. 

Altíð eftirmeting
Ólavur og Asta Poulsen eft irmeta 
altíð einstøku út ferð ir nar og tosa 
um tað, sum var gott, men eisini 
um tað, sum kanska kundi verið 
betri. 

– Soleiðis hava vit roynt at 
funn ið loysnir og hava gjørt nakað 
við tað, um vit hildu, at okkurt 
skuldi ver ið øðr vísið.

Geniala konseptið við Lake side 
er óbroytt, har tú und ir góðum 
um støð  um sigl ir, samstundis sum 
tú kanst njóta tað, tú ynskir á ferð­
ini – alt frá einum heitum kaffi­
munni við Lakeside­køku til ein 
góðan døg  urða við øll um.  

Á ferðini verður greitt frá ym ­
isk um, og hetta verður gjarna gjørt 
á ein lættan og skemti ligan hátt. 

Eftir hesar upplivingar verð ur 
far  ið í land.

Gongutúrur
Gongutúrurin í Oyrum er sum 
at vera í einum øðrum heimi – 
við fjøl  broyttum lands lag, vatni, 
ljósi, lit  um, skugg um og ljóði. Her 
verður áherðsla løgd á at sansa og 
at brúka all  ar sansir. 

– Tá hugurin reikar til nátt ­
úru  kreftirnar, sum hava mynd að 
lands lagið, og vit síggja grótið og 
klett arnar, sum brimið hevur flutt 
lang  an veg – ja, tá kenna vit okk­
um smá, ógvast og trúgva illa egn­
um eyg um. 

Á ferðini vísir Ólavur á nógv­
ar klett ar, serliga teir, sum eru 
slongdir nið aneftir.

Hæddarpunktið
Bøsdalafossur og Geiti skor ar­
drang  ur eru hæddarpunkt á frá­
líku ferð ini við Lakeside. 

– Túrurin er sum heild lætt­
ur og góð ur at ganga, og fimi og 
hædd ar  ræðsla er eingin forðan. Eg 
taki mær serliga væl av teimum, 
sum ikki hætta sær so væl. Hin­
veg in ber eis ini til at taka ein part 
av gongu túr inum og síð an fara 
umborð aft ur.

Ólavur Poulsen vísir á, at veðr ið 
hev ur lítið og einki at týða á Lake­
side­útferðini. 

– Hetta er ein av styrkj un um við 

hes  um tilboði. Lendið er soleiðis 
hátt  að, at um tað er illfýsi, ber væl 
til at steðga á og njóta útsýnið og 
frá sagn ir, har tað lívir.

Umborð aftur
Tá komið verður umborð aft ur 
á Lake side­bátin, verður borð­
reitt við ymiskum góð um, og 
siglitúrurin heim aft ur hevur 
eisini sínar upp liv ing ar við sær. 

– Tað eru mong, sum hava gjørt 
út ferðina fleiri ferð ir, og tað huga­
liga hjá okk um er, at ferðafólk eru 
ikki minni nøgd við tær næstu 
út ferðirnar. Tað er ein styrki við 
kon sept inum og Lake side­út ferð­
un um, at tú sakt ans kanst gera 
ferð ina aft ur – og aftur, siga Ólavur 
og Asta Poul sen.

19 leðurstólar
Lakeside hevur 19 leðurstólar, sum 
minna um stólarnar í flogførum, 
og her er gott pláss við borðið, 
sam stund  is sum alt er ljóst og 
rúmligt.

– Vit eru fegin um og takksom 
fyri góðu und ir tøk una og um­
mæl  ini, sum vit hava fingið, og vit 
eru fegin um at hava givið um leið 
10.000 ferðafólkum góðar upp  liv­
ing  ar og minnir, siga Ólav ur og 
Asta Poul  sen.

Alt er 
heimagjørt 
á Viðareiði

10.000 fólk hava 
upplivað Lakeside

Á Matstovuni hjá Elisabeth á Viðareiði 
fæst eitt nú fiskur, fuglur, búffur og 
lambaryggur. – Her verður eisini borðreitt 
við desertum, breyði, bollum, køkum og ísi, 
og alt er heimagjørt, sigur matstovueigarin

Tá tú hoyrir navnið Lakeside, rennir tær til hugs, at tú hevur 
hoyrt ella upplivað, at útferðirnar eru góðar og geva tær stórar 
upplivingar. Tað eru mong, sum hava gjørt útferðina fleiri 
ferðir og hava verið minst líka væl nøgd tær seinnu ferðirnar

 Borðiskur… við fugli…. 

Ein ferð við Lakeside er ein uppliving fyri lívið

Leo Poulsen

Tað verður ofta ryst við høvdinum 
eftir landsins myndugleikum, hvus­
su teir at síggja til uttan fyrilit legg­
ja fótonglar í vegin hjá fólki, ið vísa 
eitt initiativ.

Soleiðis kendist tað eisini hjá 
Jóan nesi Patursson, tá hann beint 
und an konsertini, við Múrin, fekk 
vitjan av Heilsufrøðiligu Starvs­
stovu ni.

­ Alt var funnið at vera í lagi, 
men vit fingu kortini boð um, at 
vit ikki máttu tilgera ella borðreiða 
mat í Roykstovuni, tí vit búðu har, 
sig ur Jóannes Patursson.

Hetta var í 2009, og eitt ár seinni, 
í 2010, kom so hendan nýggja lógin, 
Heima blídni, sum skuldi gera tað 
møgu ligt hjá eitt nú Roykstovuni 
at tilgera mat.

­ Men har var so nógv undarligt 
uppi í, og tað var framvegis noktað 
okk um at sleppa at gera mat við 
ymisk um argumentatiónum. Vit 
kærdu so hesa avgerðina til vinnu­
kæru nevndina, og vunnu ta kæru­
na. Men tá vóru longu tvey ár liðin, 
síðani lógin um Heimablídni var 
sam tykt, sigur Jóannes Patursson.

Tað hevur sjálvandi havt sítt at 
siga, ikki at sleppa at matgera hesa 
tíð ina, og tað hevur eisini havt 
nega tiva ávirkan.

­ Onkur journalistur royndi at 
spin na ein enda burtur úr hesum 

eisini, og tað hjálpti ikki um. Men 
eg vil tó siga, at hóast negativu 
ávirkanina og ta sanroynd, at nógv 
hildu, at vit ikki hvdu oyvi at mat­
gera her í Roykstovuni, so eru vit tó 
endiliga komin hartil, sum vit vóru 
undan 2009, sigur Jóannes Paturs­
son.

Bóndagarður
Tá tosið fellur á Kirkjubø, fellur tað 
eisini náttúrliga á Múrin, gomlu 
Royk stovuna og kirkjuna.

­ Tað er jú hetta, Kirkjubø er kent 
fyri. Men vit skulu eisini minn ast 
til, at garðurin í Kirkjubø er eitt 
heilt vanligt festi, og at bónda garð­
urin er eins og allir aðr ir bónda­
garð ar í Føroyum, sigur Jóan nes 
Paturs son.

Hann hevur ikki mjólkineyt 
long ur, men annars er alt sum á 
øðr um bóndgørðum.

­ Vit hava seyðahald, og tað 
fer við eins mogvari tíð sum hjá 
øðrum bøndum. Eisini eri eg í ferð 
við at gera eina nýggja hegnskipan 
í haganum, og tað tekur eisini sína 
tíð, sigur Jóannes Patursson.

Sum nakað nýtt og heilt spenn­
andi hevur Jóannes útvega sær 
nøk ur fjallaneyt, sum ganga í haga­
num oman fyri Kirkjubø.

­ Hetta eru nøkur heilt serlig ney, 
Scottish Highland Cattle, sum eru 
sera harðfør og tola serliga nógv av. 
Tey eru eyka loðin, og krevja ikki 

so nógva føði fyri at halda seg heit, 
sig ur Jóannes Patursson.

Og tey hava eisini aðrar fyri­
munir.

­ Tey passa seg sjálvi, kálva sjálv­
ar og hava ikki fyri neyðini at vera 
inni nakra tíð á árinum. Eg havi 
tey sjálvandi í fyrsta umfari sum 
eina roynd, men ætlanin er, at tey 
skuu enda á døgurðaborðinum í 
Roykstovuni, sigur Jóannes Paturs­
son.

Neytini eru lágvaksin, ikki ser­
liga stór.

­ Tað er næstan sum at hava 
ovur vaksn an seyð, sigur Jóannes 
Paturs son.

Mynstrið broytt
Múrurin í Kirkjubø er í hesum 
døg um undir umvæling, og tí er 
av markað, hvussu nógv sæst av 
hon um.

­ Men hann er so altíð opin, og 
tað er Roykstovan eisini. Kirkjan 
hevur eitt elektroniskt lás, sum let­
ur upp klokkan átta á morgni og 
letur aftur klokkan 20 á kvøldið, so 
tað er rættiliga ómakaleyst, sigur 
Jóan nes Patursson.

Hann sigur, at mynstrið av ferða­
fólki ernakað broytt seinu árini.

­ Fyrr var ferðasambandi so 
vánaligt, og tá komu fólkini av 
cruiseskipunum ofta til Kirkju­
bøar, og tá var væl vitjað inni í 
Royk stovuni. Nú fara tey vanliga 

túr ar, har tað ikki kostar nakað, og 
so koma tey ikki her, sigur Jóannes 
Paturs son.

Tey verða kortini biðin um at 
skipa fyri bæði døgurðum og kaffi 
og køkum.

­ Tað er fyri tað mesta landsstýrið 
ella aðrir almennir stovnar, ið bí­
leggja, ella ferðaskrivstovur, stovn­
ar og fyritøkur. Talan man verða 
um einar 60­70 døgurðar um árið, 
og tað svarar til eini 1.000 fólk, og 
nakað tað sama munnu vit hva til 
kaffi og køkur. Og tá er tað fyri tað 
mes ta ferðaskrivstovur, ið bíleggja, 
sig ur Jóannes Patursson.

Annars eru dagliga nógv ferða­
fólk í Kirkjubø, og tey fara inn, har 
opið er.

­ Tað koma eisini fólk inn í Royk­
stovuna, og tað kostar 30 krónur. 
Men tað ber ikki til at standa har 
allan dagin, so ofta eru tað ferða­
leiðar ar við, sum taka sær av tí, sig­
ur Jóannes Patursson.

Tað eru fyri tað mesta før oy­
ingar, ið bílaggja døgurða í Royk­
stovuni.

­ Er talan um útlendingar, verða 
bí legg ing arnar oftast lagdar um­
vegis føroyska ferðaskrivstovu, 
sig ur Jóannes Patursson.

Hann fegnast tó um, at negativa 
ávirka nin frá 2009 og fram nú er við 
at hasa av, og at fólk aftur vita, at 
mat gjørt kann verða í Kirkjubø.

Komin aftur har vit vóru í 2009
Tann negativa umrøðan, tað hevði við sær, at vit vórðu steðgað at gera mat 
í Roykstovuni, er nústaðni við at venda, og vit eru um at verða á tí støði, 
vit vóru, undan 2009, sigur Jóannes Patursson, bóndi í Kirkjubø

ferðast

10.000 
fólk hava 
upplivað 
Lakeside
síða 14

Komin 
fyri seg 
aftur í 
Kirkjubø
síða 22

Eirikur Lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

Bilasølan í fyrst hálvár í ár 
vaks við 11,6 prosentum í mun 
til sama tíðarskeið í fjør.

Tað vísa hagtøl frá Ak­
stovuni.

Samlaða sølan av akførum 
fyrra hálvár var 1.068 i mun 
til 957 sama tíðarskeið í fjør. 

Størsta talið er sum vera 
man sølan av persónbilum. 
Seldir vóru 812 bilar fyrra 
hálvár í ár, meðan talið fyri 
sama tíðarskeið í fjør var 749. 
Her er ein munur upp á 63 
persónbilar ella 8,41 prosent.

Vørubilarnir eru næst­
størsti bólkur – og eisini har 
er framgongd fyrra hálvár í 
ár í mun til í fjør. Seldir vórðu 
112 bilar í ár í mun til 98 – ein 
vøkstur upp á 14 bilar ella 
14,29 prosent.

Sæð í mun til bilasøluna 
seinastu árini, so tykist 
vøksturin at standa við.

Bilasølan síðani 2008 hev­
ur verið soleiðis:

2008: 1.239 bilar
2009: 693 bilar
2010: 817 bilar

2011: 864 bilar
2012: 1.112 bilar
2013: 1402 bilar
Framrokna vit søluna 

í ár – og seta sum treyt, at 
eins nógvir bilar verða seldir 
seinna hálvár, so verður 
sølan 1498 bilar í ár.

Bilasølan veksur framvegis
Síða 1/1                                                                     Tann 01.07.2014

HAGTØL
Nýggj akfør

Hagtøl fyri skráseting av nýggjum akførum
fyri Jan-Jun 2014 og 2013

Útskriftin vísir, hvussu stór broyting er í talinum av skrásettum akførum 2 fylgjandi ár. 
 Útskrift nr.:   1-1-02.1 Skrásett Nýggj akfør, Jan-mána

Akfaraslag
Jun

2014
Jun

2013
Broyting

Jun 14/13
Jan-Jun

2014
Jan-Jun

2013
Broyting

14/13
%broyting

14/13
 Pylsuvognar 0 0 0 0 1 -1  -100.00 %
 Smábussar 1 0 1 2 0 2 ódef.
 Bussar 3 0 3 5 1 4   400.00 %
 Neyðsendarakfør 0 0 0 1 4 -3   -75.00 %
 Kampingbilar 0 0 0 2 0 2 ódef.
 Prutl 9 5 4 43 20 23   115.00 %
 Lendisakfør 0 0 0 5 11 -6   -54.55 %
 Viðfestivognar 8 7 1 54 49 5    10.20 %
 Kampingvognar 0 1 -1 5 5 0     0.00 %
 Leguvognar 0 1 -1 0 1 -1  -100.00 %
 Persónbilar 176 158 18 812 749 63     8.41 %
 Lastbilar 1 1 0 9 8 1    12.50 %
 Hýruvognar 3 4 -1 12 7 5    71.43 %
 Tangabilar 2 0 2 2 0 2 ódef.
 Vøruvognar 26 21 5 112 98 14    14.29 %
 Motorsúkklur 2 0 2 4 3 1    33.33 %

Samlað: 231 198 33 1068 957 111 11.60 %

